
sororem interfectam esse fateretur. An est quisquam, qui
hoc ignoret, cum de homine occiso quaeratur, aut negari
solerc omnino esse factum, aut recle ac jure factum esse
defendi? Nisi vero existimatis, dementem P. Africanum fuisse,
qui cum a C. Carhone, tribuno plebis in concione seditiose
interrogaretar, qui de Ti. Gracehi morte senliret, rcspdndil,
jure caesum videri. Neque enim posset aut Ahala ille Ser—
vilius, aut P. Nasica, aut L. Opimius, aut C. Marius, aut,
me consule, senatus non nefarius haheri, si sceleratos cives
interfici nefas esset. Itaque hoc, judices, non sine causa
ctiam fictis fabulis doctissimi homines memoriae prodiderunt;
eum, qui patris uleiscendi causa matrem necavisset, variatis
liominum sententiis, non solum divina, sed etiam deae
sapienlissimae sententia liberatum. Quod si duodecim tabulae
nocturnum furem, quoquo modo, diurnum avtem, si se telo
defenderit, interfici impunc voluerunt: quis est, qui, quoruo
modo quis interfectus sit, puniendum putet, cum videat
aliquando gladium nobis ad occidendum hominem ab ipsis
porrigi legibus?

IV. Atqui si tempus est ullum jure hominis necandi,
quac muita sunt, certe illud est non modo justum, verum
cliam necessarium, cum vi vis illata defenditur. Pudicitiam
cum eriperet r«iliti tribunus militaris in exercitu C. Marii,
propinquus ejus imperatoris,” interfectus ab o est, cui vim
affercbat. Facere enim probus adolescens periculose, quam
perpeli turpiter maluit. Atque hunc ille vir summus, scelere
solutum, periculo liberavit. Insidiatori vero, ¢t latroni, quae
potest inferri injusta nex? Quid comitatus nostri, quid gladii
volunt? Quos habere certe non liceret, si uti illis nullo
pacto liceret. Est igitur haee, judices, ron scripta, sed nata
lex: quam non didicimus, accepimus, legimus, verum ex
natura ipsa arripuimus, hausimus, expressimus: ad quam
non docti, sed facti, non instituti, sed imbuti snmus: ut, si
vita mostra in aliquas insidias, si m vim, si in tela aut




